
Borgarráð

       

Laugardalsvöllur - viljayfirlýsing um hagkvæmniathugun

Lagt er til að borgarráð samþykki að veita borgarstjóra umboð til að undirrita meðfylgjandi 
viljayfirlýsingu um samstarf við mennta- og menningarmálaráðuneytið og 
Knattspyrnusamband Íslands um að kanna rekstrargrundvöll fjölnota íþróttaleikvangs í 
Laugardal. Kostnaður Reykjavíkurborgar eru 7 mkr. sem greiðast af kostnaðarstað 04101, 
þróunarverkefni.

Greinargerð: 
Á fundi borgarráðs þann 15. september 2016 var samþykkt tillaga borgarstjóra, dags. 13. 
september 2016, um að hefja formlegar viðræður Reykjavíkurborgar, ríkisins og KSÍ um 
framtíð Laugardalsvallar, á grundvelli erindis KSÍ frá 10. mars 2016, þar sem óskað var eftir 
viðræðum um „hugsanleg kaup sambandsins á Laugardalsvelli og hefja samtal um 
uppbyggingu innan núverandi byggingarreits vallarins án fjárhagslegrar aðkomu borgarinnar.“ 
Með viðræðunum skyldi stefnt að sameiginlegri viljayfirlýsingu þessara aðila um aðkomu 
ríkisins að fjármögnun þjóðarleikvanga í knattspyrnu og frjálsum íþróttum en með fyrirvörum 
um samþykki á nauðsynlegum breytingum á skipulagi í Laugardal og að KSÍ takist að 
fjármagna verkefnið.

Dagur B. Eggertsson

     

Hjálagt:
Viljayfirlýsing um að kanna rekstrargrundvöll fjölnota íþróttaleikvangs í Laugardal. 





 

 

Knattspyrnusamband Íslands hefur unnið hagkvæmniathugun um uppbyggingu fjölnota 
leikvangs í Laugardal þar sem markmiðið er að bæta Laugardalsvöll sem þjóðarleikvang í 
knattspyrnu, auka nýtingu hans, ásamt því að styrkja nærumhverfi vallarins. Mennta- og 
menningarmálaráðherra, borgarstjórinn í Reykjavík og formaður Knattspyrnusambands Ísland 
hafa því ákveðið að veita styrk til undirbúnings verkefnisins. 
 
Í því skyni er gerð svohljóðandi 
 

V I L J A Y F I R L Ý S I N G 
 
Mennta- og menningarmálaráðuneyti, Reykjavíkurborg og Knattspyrnusamband Íslands lýsa 
sig reiðubúna að leggja fram hver um sig 7 milljónir kr. eða alls 21 milljón kr. til að fullkanna 
rekstrargrundvöll fjölnota íþróttaleikvangs, bera saman mismunandi útfærslur og vinna 
frumhönnun leikvangsins ásamt því að vinna kostnaðargreiningu vegna framkvæmda.  
Jafnframt verður unnið að því að finna varanlega lausn fyrir frjálsar íþróttir. 
 
Reykjavíkurborg lýsir sig reiðubúna til að koma að nauðsynlegri greiningu og skipulagsvinnu 
sem tengist þróun fjölnota íþróttaleikvangs á Laugardalsvelli með vísan til erindis 
Knattspyrnusambands Íslands frá 10. mars 2016, samþykktar borgarráðs frá 15. september sl 
og þeim fyrirvörum sem þar koma fram. 
 
Knattspyrnusamband Íslands skuldbindur sig til að bera ábyrgð á framvindu verkefnisins og 
leggja fram verkefnisáætlun til samþykktar fyrir aðila samkomulagsins. Verkefnisáætlun skal 
gera ráð fyrir að næsta verkþætti verði lokið eigi síðar en 15. janúar 2017. 
 
Þegar niðurstöður liggja fyrir munu aðilar samkomulagsins taka afstöðu til framhalds 
verkefnisins og raunhæfni. Afstaða mennta- og menningarmálaráðuneytis um frekari þátttöku 
mun taka mið af því að Laugardalsvöllur verði skilgreindur sem þjóðarleikvangur.   
 

 
 

Reykjavík, xx. október 2016 
 

Illugi Gunnarsson     Dagur B. Eggertsson   Geir Þorsteinsson 
mennta- og menningarmálaráðherra   borgarstjórinn í Reykjavík  formaður KSÍ  

